
Фәнис Яруллинның “Җилкәннәр җилдә сынала” әсәре буенча үтелгәннәрне ныгыту.
(Обобщающий урок по повести Фаниса Яруллина «Упругие паруса»)

“Халык күңеленә юл салу ансат эш түгел: язучыдан саф вөҗдан, чын гаделлек, искиткеч зур тырышлык һәм батырлык сорый ул”.
                                     Әмирхан Еники.

Җиһазлау: Дәреслек, язучының портреты, газета-журнал мәкаләләре, рәсемнәр, шигырьләр җыентыгы, әкиятләр китабы, “Җилкәннәр җилдә сынала” китабы (“Упругие паруса”).
(Тактага языла: тырыш, уңган, шәфкатьле, мәрхәмәтле, максатчан, кайгыртучан, акыллы, ярдәмчел, таләпчән, горур).
Максат:  1. Әдипнең тормыш юлы, киң кырлы иҗаты белән танышу. Укыганнарны  

                    ныгыту.
               2.  Әсәрнең эчтәлеген тулырак ачу.

               3.  Бәйләнешле сөйләмне үстерү.

               4.  Китап белән эшләү (Кирәкле информацияне тиз таба белү).

               5.  Батырлык, игелеклелек, шәфкатьлелек тошенчәләрен аңлау, фикер  

                    алышу.
ДӘРЕСНЕҢ  БАРЫШЫ
I. 1. Оештыру өлеше:

· исәнләшү;
· атна көннәрен санау;

· Һ. Такташның “Мокамай” шигыреннән өзекне яттан уку. Тел күнекмәсе өчен 1 укучы тактага язылган сүзләрне укый, укучылар хор белән кабатлыйлар.
   2. Актуальләштерү:

· Бер укучы тактада язылган теманы укый. (Әйе, без бүген танылган язучы Фәнис Яруллин иҗаты һәм аның “Җилкәннәр җилдә сынала” дигән повесте буенча йомгаклау дәрес – семинар уздырырбыз).
· Икенче укучы эпиграфны укый.
· Без сүзләр Ф. Яруллинга туры киләме?

· Ул - танылган язучы, шагыйрь, драматург, әкиятче. Бу аңа җиңел бирелгәнме?
· Теманы, эпиграфны дәфтәргә яздыру.
     Ә хәзер кыскача язучының тормыш юлын искә төшереп үтик.

Минем сорауларга тулы җавап бирәсез. Шулай ук, китап белән актив эшләрбез.

· Язучы кайчан, кайда туган? (1938, 9 февраль Баулы районы Кызылъяр авылы).
· Армиягә кадәр кем булып эшли? (монтер булып)

· 1957 елда армиягә алына. Спорт белән бик шөгыльләнә... (Дәвам итегез).
· 190 битне ачып, соңгы абзацны табыгыз, укып бирегез, фикерне төгәлләгез.
· Фәнис Яруллин нинди зур бүләкләргә лаек булды (алар 3 әү.)?
1. Муса Җәлил исемендәге премия.

2. Г.Тукай исемендәге премия.
3. Татарстанның атказанган мәдәният хезмәткәре.
I бүлек – биография бүлеге өчен үзегезгә үзегез билге куегыз. (дәфтәр читенә)
(үзбәяләү)

II. Уку  максаты кую:
    (Укыган булекләрнең эчтәлеге  буенча аңлап, дөрес әңгәмә кору)
1. Әсәр ни өчен шулай аталган?
(Бер-берегез белән фикер алышыгыз)
2. Җилкән (парус) белән кемне чагыштырып була? Ни өчен?
(Җилкән җилгә, дулкынга каршы, ә Фәнияр авырлыкларга каршы бара)
 3. Фәниярнең батырлыгы нәрсәдә? (ул яшәргә, укырга тырыша, боегып ятмый).
4.Фәнияр үзен тамчы белән чагыштыра, (Фикерне дәвам итегез). (... Тамчы тама – тама ташны тишә, Фәнияр дә тырыша – тырыша алга бара).
(үзбәяләү).
III. Уку максатын үтәү: (әсәрнең әчтәлеге буенча фикер алышу).
1. Кем ул  Илдус Гаделшин?
2. Фәнияр белән ул ничек таныша?

3. Аңа нинди яхшылыклар эшли?

(Аның язмышына битараф булмый, янына килә, мәктәпне “аякка бастыра”, шигырьләрен газетада бастырып чыгара, киңәшләрен бирә...)
4. Илдус Гаделшинга нинди сыйфатлар хас? (Тактада язылганнарның кайсы аңа туры килә?)

5. Фәниярнең күптәнге хыяллары тормышка аша башлый. Ул нинди хыяллар? (Казан врачларына күренү, укуын дәвам итү).
6. Фәнияр тормышында әнисенең роле. Гөлсәйдә - Гафифә апа: “балам кайда – үзем шунда!” Бу сүзләрле ничек аңлыйсыз?
7. Кем ул  Илсөя? Илсөя ни өчен Фәниярне якын күрә башлый? (Мәхәббәт хисе кабына).
8. Врач бу мөнәсәбәтләргә ничек карый? Ул Илсөягә ни дип җавап бирә? (201б)
9. Фәнияр белән Илсөя беренче тапкыр кайда очрашалар?? (Китаптан табып укырга. 202 б. – шаярып сөйләмим, мин сине күптәннән беләм икән...)
10. Фәнияр нигә үзен кызгануны теләми? (... ташлама ясамагыз миңа. 10-15 көн ял итәм дә, 10 класс программасын үтә башлыйбыз, - ди ул укытучыларга. Университетка укырга керу турында хыяллана).
(үзбәяләү)
IV.  Рефлексия.
1. Курортта дәваланып кайтканнан соң Фәнияр тормышында нинди үзгәрешләр була? (Фатир алу, өйләнү, университетка укырга керү, 206б.  ... университетта уку... өзекне укып бирегез.) Нурсөя апаның рәсемен күрсәтү, аның турында сөйләү.
2. Тактада язылган сүзләрдән кайсысы Фәнияр образына туры килә?  Сайлап алып, дәфтәрегезгә язып куегыз:
     Фәнияр – тырыш, максатчан, акыллы, үз-үзенә таләнчән (кызыл юлдан:)
      Тырышкан –тапкан, ташка кадак  каккан.
· Бу мәкальне ничек аңлыйсыз?
3. Кысан (тар),  имтихан (экзамен), сөенеч ( шатлык) сүзләренең синонимнарын табыгыз.
4. Йомгаклап, шундый  сорау куясы килә: “Әгәр дә сез автор  булсагыз, повестьта нәрсәне үзгәртер идегез?
Өйгә эш:  Ф. Яруллинның берәр шигырен, әкиятен укып, эчтәлеген сөйләргә  

                   әзерләнеп килергә.
(үзбәяләү)
· Кем нинди билгеләр алды? Барлык билгеләре дә 5 булганнар бармы?

· Кемнең 4 леләре күбрәк?

· 3 леләр юкмы?

· Бүгенге дәрестә теманы үзләштерми калган кешеләр, “3”ле, “2”ле алганнар юктыр дип уйлыйм.

· Билге кую.
· Дәрес тәмам. Сау булыгыз.

